Linda en Paul se klassieke troudag

Linda en Paul se troue het vir ons ‘n klassieke gevoel, met die outydse motor en orgideë as Linda se ruiker en tafel blomme kan die paartjie op hul oudag na hul trou fotos kyk en dit sal nog steeds mooi wees.

Hoe het julle die eerste keer ontmoet? 

Ons het op skool al van mekaar geweet, maar was net kennisse en was toe eers vir twee jaar lank vriende op universiteit (het saam gestudeer). Ons het toe tydens 'n roadtrip na Paul-hulle se plaas naby Oudtshoorn (en tydens die sokker-wêreldbeker in SA) meer van mekaar begin hou.

Hoe het julle verloof geraak?

Ons het die Sondagmiddag gaan piekniek hou en vroegaand lekker gaan uiteet, daarná by 'n gunsteling-roomyskafee nagereg gekry en is toe na Paul se plek toe waar hy vir my met kitaarbegeleiding vier liedjies waaronder twee self-gekomponeerdes, gesing het. Hy't daarna op sy knieg gegaan en my die groot vraag gevra met die pragtigste diamantring.
       
Hoe lank was julle saam voor jul getrou het?

Vier-en-'n-half jaar

Advies wat julle aan ander paartjies kan gee? 

Maak seker julle ken mekaar goed en dat julle met mekaar se ouers en gesinne versoenbaar is. Familie en soortgelyke beginsels is belangrik. Soen baie en moenie daarmee ophou as jul getroud is nie.

